
Aliráðstevnan 
bæði ítøkilig 
og yvirskipað 
- Á aliráðstevnuni verða góðir møguleikar at 
hitta fólk og at netverka, bæði í samband við 
ráðstevnuna um dagin og til veitsluhaldið um 
kvøldið, siga tey í Vinnuhúsinum í dag

Vilmund Jacobsen

Aliráðstevnan í ár verður 
hildin á Hotel Føroyum 
fríggjadagin hin 28. febr­
uar, og í dag boðar 
Vinnuhúsið frá, at til­
melding til stevnuna 
byrjar mánadagin hin 27. 
januar. 

Eins og undanfarin ár, 
verða eisini hesaferð 
framløgur um gongdina í 
føroysku alivinnuni í ár­
inum sum fór. 

- Norska felagið Kont­
ali Analyse og føroyska 
felagið Avrik fara hvør í 
sínum lagi at lýsa gongd­
ina í alivinnuni, siga tey í 
Vinnuhúsinum.

Á aliráðstevnuni verð­
ur eisini ein røð av fyri­
lestrum um ymisk evni, 

sum eru viðkomandi fyri 
alivinnuna, bæði av ítøki­
ligum og meira yvirskip­
aðum slag.

- Á aliráðstevnuni verða 
eisini góðir møguleikar 
at hitta fólk og at net­
verka, bæði í samband 
við ráðstevnuna um dag­
in og til veitsluhaldið, 
sum verður um kvøldið, 

siga tey í Vinnuhúsinum 
í dag.

- Á aliráðstevnuni 
verður ein røð av fyri­
lestrum um ymisk evni, 
sum eru viðkomandi fyri 
alivinnuna, bæði av ítøki­
ligum og meira yvirskip­
aðum slag, siga tey í 
Vinnuhúsinum.

Í síðstu viku vórðu 
boraðir 144 metrar av 
Sandoyartunlinum, 46 í 
Traðardali og 98 á 
Gomlurætt. Nú eru 
2.387 metrar boraðir 
av teimum 10.785, sum 
tunnilin verður langur.

100 fleiri 
enn í 2012

Tilsamans eru 62 dreingir 
og 40 gentur fødd í Eiðis 
kommunu síðan 2010.

Vilmund Jacobsen

Tað hevur verið stórur 
fólkavøkstur í Eiðis komm­
unu seinnu árini, og hin 
1. januar í ár búðu 100 
fleiri fólk í Eiðis komm­
unu, enn tað gjørdu hin 1. 
januar 2012. 

- Hetta svarar til, at 
millum sjeyndi og átt­
andi hvør persónur, sum 
vit møta í kommununi í 
dag, ikki var búsitandi 
her fyri átta árum síðan.

Hyggja vit eftir barns­
burðartalinum í Eiðis 
kommunu seinastu 10 
árini, sæst, at 102 børn 
eru fødd í hesum tíðar­
skeiði.

Barnsburðartalið árini 
frá 2010 til 2019 hevur 
verið hetta:

2010: 10  
(9 dreingir og 1 genta).
2011: 11 
(8 dreingir og 3 gentur).
2012: 12 
(7 dreingir og 5 gentur).
2013:  10 
(6 dreingir og 4 gentur).
2014: 7 
(4 dreingir og 3 gentur).
2015: 14 
(6 dreingir og 8 gentur).
2016: 8 
(6 dreingir og 2 gentur).
2017: 7 
(5 dreingir og 2 gentur).
2018: 11 
(5 dreingir og 6 gentur).
2019: 12 
(6 dreingir og 6 gentur).
Tilsamans eru 62 dreing­
ir og 40 gentur fødd í 
Eiðis kommunu síðan 
2010.

Væl størri 
burðartal 
enn miðal
Vilmund Jacobsen

Í 2019 gjørdist talið av 
nýføðingum 29 í Nes 
kommunu. Kommunan 
fevnir um økini 
Saltnes, Toftir og Nes.
27 børn vórðu fødd, 
umframt at tveir 
nýføðingar fluttu 
til kommununa. 
Í hesi øldini hevur 
miðaltalið av 
nýføðingum 20 børn.
Á heimasíðuni hjá 
Nes kommunu er ein 
forvitnislig uppgerð 
yvir nýføðingar 
í kommununi 
seinastu 10 árini.
Uppgerðin vísir talið av 
børnum, dreingjum og 
gentum ár fyri ár – frá 
2010 til og við 2019.
2010: 14 børn (8 
dreingir og 6 gentur).
2011: 22 børn (15 
dreingir og 7 gentur).
2012: 20 børn (10 
dreingir og 10 gentur).
2013: 20 børn (11 
dreingir og 9 gentur).
2014: 22 børn (8 
dreingir og 14 gentur).
2015: 20 børn (11 
dreingir og 9 gentur).
2016: 16 børn (10 
dreingir og 6 gentur).
2017: 17 børn (dreingir 
og 9 gentur).
2018: 22 børn (11 
dreingir og 11 gentur).
2019: 29 børn (12 
dreingir og 17 gentur).
Í Nes kommunu vísa 
tey á, at tilsamans 
202 børn eru fødd í 
kommununi seinastu 
10 árini, 104 dreingir 
og 98 gentur.
Hin 31. desember 
búðu 1338 fólk í Nes 
kommunu, 345 á 
Nesi, 864 á Toftum 
og 129 í Saltnesi.

FUGLAFJØRÐUR: 
Havsbrún í Fuglafirði 
hevur seinastu 
tíðina tikið ímóti 
svartkjafti frá 
bæði føroyskum og 
útlendskum skipum, 
og í dag er Arctic 
Voyager á Fuglafirði 
við 700 tonsum.


